
Dikjarazzjoni bil-miktub dwar l-applikazzjoni ta' mekkaniżmu finanzjarju ta' intervent 
bil-għan li jimpedixxi l-effetti negattivi kkaġunati mill-bidla fil-klima

Il-Parlament Ewropew,

– wara li kkunsidra l-Artikolu 2 u l-Artikolu 3 tat-Trattat KE,

– wara li kkunsidra l-punti 176, 182, 183, 184 u 185 tar-riżoluzzjoni tal-Parlament Ewropew 
tal-4 ta' Frar 2009 dwar: "L-2050: Il-Ġejjieni jibda llum – Rakkomandazzjonijiet għal 
politika tal-UE integrata fil-ġejjieni dwar il-bidla fil-Klima",

– wara li kkunsidra l-Artikolu 116 tar-Regoli ta' Proċedura tiegħu,

A.  billi l-mekkaniżmi attwali mqiegħda għad-dispożizzjoni tal-Istati Membri mill-Unjoni 
Ewropea għall-ġestjoni tal-effetti tal-katastrofi naturali jissodisfaw proċeduri ta' piż kbir u 
li diversi xhur wieħed għandi jistenna qabel mal-fondi jkunu aċċessibbli,

B. billi l-limitu ta' 10% mogħti mill-Istati Membri għall-ġestjoni ta' fatturi ta' riskji mhuwiex 
biżżejjed biex jippermetti l-implimentazzjoni ta' miżuri strateġiċi ġodda tal-politika 
pubblika, 

1. Jistieden lill-Kummissjoni biex terġa' tara mill-ġdid il-proċeduri tal-allokazzjoni tal-
għajnuna finanzjarja mogħtija mill-fondi ta' solidarjetà, b'mod li din l-għajnuna tasal fiz-
zoni f'diffikultà fi żmien massimu ta' sitt xhur;

2. Jitlob l-addozzjoni ta' miżuri għat-twaqqif ta' fondi bl-iskop li jiġu ffinanzjati azzjonijiet 
ta' prevenzjoni tal-katastrofi naturali li huma r-riżultat tal-bidla fil-klima, hekk kif 
tipproponi r-Riżoluzzjoni tal-Parlament Ewropew tal-4 ta' Frar 2009;

3. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kummissjoni u lill-Kunsill.


